
 

 

 

19. dec. 2016 

 

Inatsisartuni suleriaasianni § 37 naapertorlugu Naalakkersuisunut imaattumik apeqquteqarpugut. 

 
Naalakkersuisunut apeqqutit: 
 
Tunumi Tasiilami avaleraasartuunik/aalisakkanik tunitsivitaarniarneq sumut suliaq killeqarpa? 

Naalakkersuisut qanoq pimoorutsigivaat Tasiilami tunitsivitaarniarneq? 

Suleriutsinik sunik aallartitsisoqarnikuua tunitsivitaarniarneq pillugu? 

Suut piareersarneqarnikuuppat tunitsivitaarnissaq siunertaralugu? 

Tunitsivitaassappat umiarsuit sorliit tunitsivissamut tulaassuisussaatitaassappat? 

Tunitsivissaq qanoq akeqassava sananeqarnissaa? 

Sorpiaanukua aallaavigalugit sananeqarnissaa taamatut akisutigilersoq? 

Kikkut tunitsivissaq sananissaanik pilersaaruteqartoqarpa? 

Tasiilami imermik piareersimasoqarpa? Innaallagiarmi? 

 (Inatsisartuni ilaasortaq, Mala Høy Kuko,  Atassut) 
 

Tunngavilersuut:  

Tasiilami avaleraasartuunik tunitsivissamik pilersaaruteqartoqartoq ukiuni kingullerni tusarsaasarpoq. 

Aningaasat taggiunneqartut sananeqarnissaanut siulliit 300-400 millionit tusarsaapput. Royal Greenlandikkut 

allallu ilanngutsinneqarmata 600-700 millioninut naatsorsuutit allanngortinneqarput. Paaserusunnarsivoq 

suliaq qanoq pimoorutsigineqarnersoq sananeqarnissaanut. Imartatta kissatsikkiartornerata nassataanik 

aalisakkat assigiinngitsut tunumi takussaagaluttuinnarput, taamaammat periarfissaq tunitsiviliornissamik 

avaqqunneqarsinnaajunnaarpasinnera sumut suliaq killinneranik erseqqissaasoqartariaqarsorivara. 

 

Kissaatigaara apeqqutikka suleriaaserput malillugu ullut qulit iluanni akineqarumaartut. 

